


[Aqueste messatge es mandat per Galeta ai membres acreditats per lei seccions per 
l'administracion deis adesions. E mai per informacion, ai presidents de seccions e au Burèu.]


Memento dei fonctionalitats


1_ Modul Membres 

Listar lei membres / 
• filtrar, seleccionar /


• mandar un messatge a la lista definida

• generar d'etiquetas en .pdf

• generar una lista de preséncia .pdf

• generar lei cartas de membres .pdf

• exportar la lista .csv (format generic tabulari, compatible per tot tablaire)


Modificar (actualizar) una ficha de membre ✍ 
☹ la suppression d'una ficha se reserva a l'administrator generau per precaucion !


Ajustar un membre novèu 

Precisions a prepaus de la ficha de membre :


L'adreiça postala sièrv per lo mandadís de la Revista. => lei membres d'una ostalada se pòdon 
religar. Ansin l'adreiça postala es una per totei.


L'adreiça electronica es obligatòria e unica. Se compren que per de rason de securitat 
s'assegurem qu'un corrier electronic pervengue ben a son proprietàri.


🆘  De personas an pas d'adreiça electronica, ò ben, lo temps d'apariar leis familhas, volètz 
enregistrar la ficha. Galeta organiza mai impausa ren: Podètz marcar una sembla-adreiça 
electronica de la mena : monsurTau@lanlera.fr (Naturalament lo corriel partirà pas, mai la ficha se 
podrà enregistrar)


Galeta fa son trin... 
Dins quauquei jorns la version 1.1.4 vèn ! 

Après la mesa en plaça de l'administracion dei membres,  
arriba l'administracion dei contribucions. 

Fa ja quauquei setmanas que siam a reglar amb lei desvelopaires lo module que 
permetrà ai responsables de seccion d'administrar directament dins Galeta 
l'enregistrament dei contribucions.

mailto:monsurTau@fornisseire.fr


📌  Una anomalia empacha lo boton Ligar lo membre d'aparèisser dins son quadre ! Aquò es 
senhalat mai per ara, dau temps que siegue adobat, me fau mandar la lista deis ostaladas de 
religar e o farai ieu !


Vos fau reglar l'estatut dau membre sus actiu (a pagat sa cotisacion de l'annada correnta) ò 
inactiu. 
📌  E, fau determinar lo sòrt dau membre inactiu !

- Siegue lo volètz conservar per membre vièlh dins la lista, per lo contactar ò l'informar a 

l'occasion…,

- Siegue es un Membre benfactor (cas dei dons), 

- Ò ben, lo fau levar completament. S'es lo cas, me o fau dire que o farai ieu !


DE NOTAR 

que l'aplicacion fa un rampèu automatic reglat per defaut a :


- manca un mes

- manca 7 jorns

- mai 2 mes


que leis adesions passada 3 mes avant la fin de l'an, valon per l'an seguent. 
ansin, lei cotisacions pagadas (e enregistradas) dins lo trimèstre quatren valon per 2024.. 

 

1_ Modul Contribucions 
Dins lo lengatge de Galeta contribucion es lo vocable que compren lei 
transaccions (operacions de versament d'argent) e sa ventilacion en 
cotisacion ò don. 

Leis fonccionalitats principalas son


A. L'enregistrament 
1. enregistrar lei transaccions. Ex. Monsur Tau a mandat un chèc de 100€ 

NB. La data d'una transaccion determina ren per leis escasenças dau membre que paga. 
2. ventilar (afectar) la soma recebuda a una/de cotisacion(s), un don... 

Ex. Aquestei 100€ pagan la cotisacion individuala plena de Monsur Tau 30€ + la cotisacion 
reducha de pareu de Dòna Tau 10€ + la cotisacion reducha de l'Enfant Tau qu'es estudiant 
10€ + una dona generosa de 44€. (valors fictivas!)


NB. 

a. Auretz comprès que tot es enregistrat en temps reau. Pus de lista de mandar que la tesauriera 

nacionala recupera lei donadas directament.

b. Per defaut, quand enregistratz una ficha de membre, la seguida es reglada sus "Crear una 

transaccion". Aquò se pòt modificar au bas de la ficha de membre just avant lo boton 
enregistrar.


C. Listar Transaccions e Cotisacions & Modificar  
D. Generar Facturas e Recebuts 



Naturalament quand tot foncionarà e serà disponible en linha, vos o farai assaber e mai 
farai un tuto video per presentar l'us dau modul. 

Amistats en totei, siáu a vòstre servici aguètz pas crenta de demandar. 

Pèire Bréchet


